Ірына Баранава

Зіма
Вось і прыйшла да нас у госці доўгачаканая зіма. Мне гэтая пара года вельмі падабаецца. Сапраўдная зіма для мяне наступае тады, калі вакол усё белае. Глядзіш ўдалечыню, а вакол усё белае-белае, нічога нельга адрозніць, разгледзець. 

У такі час люблю выйсці на вуліцу і назіраць, слухаць зімовую прыроду. Што можна цікавага ўбачыць, пачуць, адчуць? Шмат чаго. Лес стаіць нерухома. Спеваў птушак не чуваць, толькі адзінокі дзяцел стукае сабе ў дрэва ды зрэдку праляцяць снегіры. Рэчка замерзла, знерухомела. Вакол цішыня і спакой. Над усім уладарыць снег і мароз. Успамінаюцца радкі Якуба Коласа:

Мароз – паважны. Як вяльможа,

Знасіць свавольніцтва не можа,

І на той час, як ён пануе,

Па небе хмарка не вандруе,

І ўсе стварэнні занямеюць,

І патыхацьвятры не смеюць,

Ўсё ціха, мёртва, нерухома.

Гэта сёння.

А назаўтра ўжо зусім іншую зіму можна ўбачыць, пачуць. Завывае мяцеліца, вецер хлёстае па твары, не чутна ні дзятла, нябачна снегіроў. Усё перамяшалася ў віхуры. І ўжо на памяць прыходзяць радкі Петруся Броўкі з верша “Мяцеліца”:

To разбяжыцца,

To пухам засцеліцца,

Гойкае, кружыць,

Спявае мяцеліца.

Сядзе пры садзе

За дрэвамі блізкімі,

Ў шыбы ударыць

Сыпучымі пырскамі.

Зіма бывае і такой. Але якой бы яна ні была, усё роўна гэта мая любімая пара года, бо вакол усё белае-белае, а у душы так светла-светла і радасна-радасна…

